
Xülasə: Məqalədə kimya dərslərində şagirdlərə ekoloji biliklərin ötürülməsi 

yolları göstərilmiş,  halogenlər mövzusu timsalında ekoloji məzmunlu 

ümumiləşdirici dərs nümunəsi verilmişdir. Şagirdlərə ekoloji biliklərn 

ötürülməsi nəticəsində onlarda  ətraf aləmdən təcrid olunmuş  həyatın 

qeyri-mümkünyü, insanın  təbiətin tərkib hissəsi kimi onu qorumağa 

cavabdeh olması kimi hisslərin formalaşmasına gətirib çıxaracaq. 

Açar sözlər: ekoloji təhsil, ekoloji tərbiyə, halogenlər, ümumiləşdirici dərs. 

 

Elm və texnikanın sürətli inkişafı ətraf  mühitinin kimyəvi maddələrlə 

çirklənməsinə səbəb olmuş, tərkibində yüzlərlə kimyəvi birləşmələr müxtəlif 

tullantılar şəklində təbiətdə yayılmış, nəticədə ekoloji tarazlığın pozulmasına 

səbəb olmuşdur. Buları nəzərə alaraq qeyd olunmalıdır ki, ekoloji tərbiyə 

günümüzün daha çox diqqət yetirilən sahələrindən birinə çevrilibdir, çünki sağlam 

ekologiya sağlam cəmiyyət, sağlam yaşayış tərzi deməkdir. İndiki dövrdə 

insanların ekoloji cəhətdən maarifləndirilməsi və ekoloji mədəniyyətə 

yiyələnməsi ön plana çəkilir ki, bununda əsası orta məktəblərdə qoyulmalıdır [1-

3]. 

Məktəb kimya kursunun tədrisində ekoloji biliklərin verilməsi imkanları 

daha genişdir. Çünki təbiətə ən çox mənfi təsir edən ekolji proseslər kimya ilə 

bağlı sənaye sahələridir [4]. 

Kimyanın tədrisinin əsas məqsədi təhsilalanların  maddələrlə, onların 

müxtəlifliyinin səbəbləri ilə tanış etmək, maddələrin alınma üsulları və tətbiq 

sahələri haqqında ümumi təsəvvürləri formalaşdırmaq deyil, həm də onlarla 

praktiki işləmək bacarıqlarını formalaşdırmaqdır [4]. Şagirdlər canlı 

orqanizmlərdə hansı kimyəvi proseslərin getdiyini, qidanın, məişət 

preparatlarının, dərmanların, ətirlərin və s. tərkibinə hansı maddələrin daxil 

olduğunu bilməlidirlər. Eyni zamanda, paralel olaraq kimya dərslərində ətraf 

mühitin kimyəvi çirklənməsi ilə bağlı məsələlər, çirklənmənin monitorinqi 

üsulları və onun konkret ekosistemlərə, bütövlükdə biosferə zərərli təsirlərinin 

azaldılması yolları müzakirə olunmalıdır. 

Ekoloji məzmunlu dərslərin keçirilməsi formaları fərqli ola bilər: seminar, 

müzakirə, ümumiyyətlə faktlara əsaslanaraq, şagirdlərin yaradıcılıq 

qabiliyyətlərinin, fikirlərini ifadə etmək bacarığının inkişafına töhfə verən bütün 

təhsil fəaliyyəti formaları [6-8]. 

Qeyd olunanları ümumiləşdirsək, orta məktəbdə kimya fənninin tədrisi 

zamanı şagirdlərdə ekoloji biliklərin formalaşdırılması, onarın təbiətə və ətraf 

mühitə qayğı ilə yanaşmasını təmin edən, eyni zamanda ekoloji məsələlərin həll 

edilməsində aşağıdakı sinifdənxaric işlərin aparılması məqsədəuyğundur: 

 Ekoloji məzmunlu kimya dərnəklərinin təşkili (müxtəlif mövzular üzrə 

ekoloji məzmunlu  viktorinalar, oyunlar və s.) 

 Ekoloji məzmunlu kimya gecələrinin təşkili 

 Sənaye müəssisələrinə, çirklənmiş su hövzələrinə, torpaqlara və s.) 

 Konfrans dərslərin, ümumiləşdirici dərslərin  və s. təşkili. 

Yerl ekoloji problemlərə əsaslanan dərslər çox maraqlıdır, burada müəyyən 

bir rayonda, şəhərdə ətraf mühitin mühafizəsi tədbirlərinnə toxunmaq olar. 

Misal olaraq 9-cu sinifdə “Halogenlər” mövzusu üzrə ekoloji məzmunlu 

ümumiləşdirici  dərs keçərkən şagirdlərə aşağıdakı məlumatları vermək olar: 

Dərsin məzmunu: 

 Ekoloji sistemə antropogen amillərin təsiri; 

 Ətraf mühitin çirkləndiriciləri və çirkləndiricilərin mənbələri; 

Dərsin məqsədi: 

 Dərsin tərbiyəedici məqsədi: Ekoloji vərdişlərin  formalaşdırılması. 

Dərsin planı: 

 Əsas ekoloji anlayışlar haqqında məlumatın verilməsi; 

 Halogenlər bölməsinnə aid biliklərin ekoloji məzmunda 

ümumiləşdirilməsi; 

 Şagirdlərə  ekoloji məzmunda sualların verilməsi; 

 Ekoloji məzmunlu ev tapşırıqlarının verilməsi. 

Dərsin gedişi: Halogenlər yüksək aktivliyə görə təbiətdə sərbəst formada 

rast gəlinmir. Onların hamısı zəhərlidir, bakterisid xassələrə malikdir, DNT 

spiralının strukturunu poza bilər və nəticədə onun denaturasiyası baş verə bilər. 

Halogenlər birləşmələr şəklində təbiətdə geniş yayılmışdır. Onlar bir çox 

mineralların tərkibində, canlı orqanizmlərdə vardır. Dövri sistemdə halogenlərin 

mövqeyini nəzərdən keçirərkən şagirdlərə xatırlatmaq lazımdır ki, atom nüvəsinin 

yükü və halogenlərin nisbi atom kütləsi artdıqca onların orqanizmdəki miqdarıi 

azalır. Belə ki, flüorun normal tərkibi 10
-1

% (çəki), xlor - 10
-2 

%, brom - 10
-4 

%, 

yodun - 10
-5 

% təşkil edir. İnsan orqanizmində halogenlər çox mühüm biokimyəvi 

funksiyaları yerinə yetirirlər. Bu elementlərin artıqlığı və ya çatışmazlığı bu 

funksiyaların pozulmasına səbəb ola bilər. 

Flüor 

Flüor insan orqanizminin bütün orqan və toxumalarında olur. Onun ən 

böyük miqdarı saç, dırnaq, diş və sümüklərdə olur. Sümüklər bir növ flüor 

deposudur, onun maddələr mübadiləsinin tənzimlənməsi üçün böyük əhəmiyyət 

kəsb edir. 

Flüorun əsas bioloji rolu dişlərin və sümüklərin formalaşmasında iştirakı ilə 

bağlıdır. Flüor həmçinin yağların və karbohidratların metabolizminə təsir göstərir. 

Orqanizmdə flüorun çatışmaması insanlarda diş toxumasının zədələnməsinə - 

kariyesə səbəb olur. 

Flüorlu içməli su, ət və tərəvəzlərdən istifadə etməklə orqanizmin  flüora 

olan tələbatı ödənilir. Orqanizmdə flüorun çox olması dişlərin çürüməsinə, 

fluoroza (xallı mina) gətirib çıxarır, dırnaqlar eybəcərləşir, sümük kövrəkliyi artır, 

qan damarları elastikliyini itirir və kövrək olur. Nəticə ağır xəstəlik meydana gəlir 

və ölümlə nəticələnir. 

Biosferdə flüor antropogen amillərin nəticəsi olaraq artır. Bunlara  fosfat 

gübrələri, fosfor üzvi birləşmələr, tikinti materialları, alüminium, keramika 

məmulatlarının istehsalı, yanacağın yanmasıdır. Sənaye mənbələrinə yaxın 

torpaqda flüorun miqdarının artması torpağın özünütəmizləmə qabiliyyətinin 

azalmasına, onun məhsuldarlığının 5-25% azalmasına gətirib çıxarır. Su 

hövzələrinə daxil olan flüorid ionları su orqanizmlərində ciddi dəyişikliklərə 

səbəb olur və nəticədə bu canlılarda bir sıra xəstəliklər yaranır. 

Xlor 

Xlor ionları qan plazmasının, limfanın, onurğa beyni  mayesinin normal 

osmon təzyiqini saxlayır, mədə şirəsində xlorid turşusunun əmələ gəlməsində, 

maddələr mübadiləsində və toxuma quruluşunda iştirak edir. Bədəndə xlorun 

miqdarının artması mədə-bağırsaq traktının xəstəliklərinin, baş ağrılarının, ümumi 

metabolik pozğunluqların yaranmasına səbəb olur. 

Xlorun biosferdə artmasının əsas səbəbi antropogen amillərdir. Bunlara  qaz 

halında xlorun, xlorlu birləşmələrinin, xlorid turşusunun istehsalı, müxttəlif 

pestisidlər,  sənaye müəssisələrinin axıtdığı çirkab sularıdır. 

Brom 

Brom əvəz olunmayan mikroelementlər  qrupuna aiddir. Onun mühüm 

fizioloji funksiyası sinir fəaliyyətinin tənzimlənməsidir. Müəyyən edilmişdir ki,  

brom mərkəzi sinir sistemində tormozlanma prosesini gücləndirir, sakitləşdirici 

təsir göstərir.Eyni zamanda  brom birləşmələri bəzi ürək-damar xəstəliklərinin, 

mədə xorasının və epilepsiya xəstəliyinin müalicəsində də istifadə olunur. 

Orqanizmdə  bromun miqdarının artması qalxanabənzər vəzin funksiyasının 

pozulmasına gətirib çıxarır və  onun hormonlarının sintezinə mane olur. 

Bromun antropogen mənbələrinə üzvübromin birləşmələrinin və 

fotomaterialların istehsalı, boya, lak, əczaçılıq, mədən və neft-kimya istehsalı və 

s. aiddir. 

Yod 

İnsan orqanizmi nəinki böyük miqdarda yoda ehtiyac duymur, həm də 

heyrətamiz sabitlikdə qanda sabit qatılığını (10-5 - 10-6%) saxlayır. Bədəndəki 

yodun ümumi miqdarının (təxminən 25 mq) yarısından çoxu qalxanvari vəzdə 

olur. 

Orqanizmdə yod tərkibli hormonlar oksidləşmə proseslərini sürətləndirir və 

insanın böyüməsinə, onun ümumi fiziki və psixoloji inkişafına təsir göstərir. Yod 

orqanizmin immunitetini artırmaq üçün vacib elementdir (leykositlərin aktivliyini  

artır), o, faqositlərin (virusların qana daxil olmasını əngəlləyən  qoruyucu  

hüceyrələr) yaranmasında iştirak edir. 

Yod baytarlıqda geniş istifadə olunur. Digər mikroelementlərlə birlikdə az 

miqdarda yodun heyvandarlıq yeminə əlavə edilməsi inəklərdə süd 

məhsuldarlığını və yağlılığını artırır, qoyunlarda yunun keyfiyyətini, heyvanların 

böyümə və inkişafını sürətləndirir. Orqanizmdə yod çatışmazlığı maddələr 

mübadiləsində ciddi pozğunluğa səbəb olur. Biosferdə yodun antropogen 

mənbələri kimya sənayesi (əsasən üzvi sintez və  əczaçılıq istehsalı)  tullantıları, 

eləcə də məişət tullantıları və neft hasilatı zamanı quyulardan gələn sudur.  Atom 

elektrik stansiyalarında baş verən qəzalar, nüvə silahlarının sınaqları zamanı 

biosferdə yarana bilən yod-129 və yod-131 radionuklidləri  bütün canlılar üçün 

böyük təhlükə yaradır. 

Eyni zamanda karbohidrogenlərin halogenli törəmələri olan freonlar, onların 

ətraf mühit üçün zərərlərindən, ozon təbəqəsinin deşilməsi prosesinə freonların 

təsiri barəsində də məlumat verilir. 

Dərsin sonunda müəllim şagirdlərə  ekoloji səpgidə möhkəmləndirici suallar 

verir: 

1. Ətraf mühitin çirklənmə  mənbələri hansılardır? 

2. Xlorun sənayedə alınması zamanı atmosferə hansı zəhərli maddələr 

buraxılır? 

3. Biosferdə yod hansı mənbələrin hesabına artır? 

4. Orqanizmdə yod hansı prosesləri tənzimləyir? 

5. Hansı antropogen amillərin təsirindən brom təbiətdə artır? 

6.Xlorun biosferdə atrmasının səbəbi nədir? 

7.Ozon təbəqəsinin canlılır üçün əhəmiyyəti nədir? 

8. Ozon təbəqəsinin deşilməsinə hansı amillər təsir edir? 

Şagirdlər suallara cavab verir, zərurət olduqda  müəllim əlavələrini edir. 

Ev tapşırığı. 

Müəllim şagirdlərə  ozon təbəqəsi və onun düşilməsinin səbəblərinə aid 

referat hazırlamağı tapşırır. 

Beləliklə, kimya dərslərində şagirdlərə ekoloji biliklərin ötürülməsi,  ətraf 

mühitin mühafizəsi tədbirlərinin materiallarından istifadə insanların ekoloji 

məlumatsızlığına qarşı mübarizədə kimyanın rolunu üzə çıxarmağa imkan verir. 

Gənc nəsil ağllı olmalı və qəti şəkildə dərk etməlidir ki, ətraf aləmdən təcrid 

olunmuş  həyat  qeyri-mümkündür, insan təbiətin qorunmasına cavabdehdir, 

çünki,  onun tərkib hissəsidir. 

Х.Я. Гулиева, Ф.M.Мамедов 

Экологическое образование в школьном курсе химии 

 

РЕЗЮМЕ 

 

В статье показан путь передачи экологических знаний учащимся на уроках 

химии, приведен пример обобщающего урока экологического содержания на 

примере темы по галогенам. В результате передачи учащимся экологических 

знаний у них сформируются такие чувства, как невозможность жизни в изоляции от 

окружающего мира, ответственность человека за его охрану как составной части 

природы. 

 

Ключевые слова: экологическое образование, экологическое воспитание, 

галогены, обобщающий урок. 

 

 

 

H.Y.Guliyeva, F.M.Mammadov 

Ecological education in school chemistry course 

 

SUMMARY 

 

Ways to transfer ecological knowledge to students in chemistry classes are shown 

in the article, and an example of a generalized lesson with an ecological content is given 

on the example of halogens. As a result of transfer of ecological knowledge to students, 

the impossibility of living in isolation from the world around them will lead to the 

formation of feelings such as the responsibility of human as an integral part of nature. 

 

Key words: ecological knowledge, ecological education, halogens, generalization lesson. 

 


